
Трэці год запар наведваюц-
ца сюды нямецкія дзеці вай-
ны. Не думаю, што яны першы 
раз чуюць пра жахі вайны і 
зверствы фашыстаў на аку-
паванай тэрыторыі, але экс-
панаты музею і расповеды 
экскурсаводаў кожны раз ураж-
ваюць наведвальнікаў сваёй 
рэалістычнасцю. Яны спачува-
юць мясцоваму насельніцтву і 
шчыра перажываюць за прыне-

сеныя іхнімі суродзічамі пакуты.
Паводле сабраных матэраялаў, 

сустрэчаў і атрыманых 
уражанняў яны выпускаюць у 
сябе ў Нямеччыне штогадовы 
альманах памяці.

Пакідаючы запісы ў кнізе 
наведвальнікаў, яны зычуць усім 
народам Еўропы, каб у нашай су-
польнай гісторыі гэткай трагедыі 
больш ніколі не паўтарылася.

Ян Сведка.

Дык чаго ня ведаюць пра вы-
зваленьне Менску сёньняшнія 
пакаленьні беларусаў? 

Пра што не прынята гаварыць у 
сувязі з вызваленьнем? 

Гэтая тэма вартая кнігі і, можа, не 
адной. Тут і шматгадовыя спрэчкі і 
барацьба за памяць пра падпольле, 
якую органы НКВД-КГБ і удзельнікі 
падпольля вялі за яго герояў і 
здраднікаў, ігнараваньне габрэйска-
га гета і падзьвігу Машы Брускінай, 
і многія іншыя. Калі ж казаць корат-
ка, дык ня ведаюць сёньня новыя 
пакаленьні беларусаў пра вялікія 
разбурэньні, якія прынесла Менску 
вызваленьне гораду ў ліпені 1944-
га і пра трагічны асабісты лёс тысяч 
менчукоў, зьвязаны з вызвалень-
нем.

Пачну з разбурэньняў. Савец-
кая прапаганда здолела так тры-
вала ўкараніць думку, што за ўсе 
разбурэньні падчас вайны адказныя 
немцы, што сёньня любыя адварот-
ныя цьверджаньні ўспрымаюцца ў 
штыкі. Тым часам у 1941 годзе, пад-
час адступленьня, беларускія гара-
ды палілі і так званыя зьнішчальныя 
батальёны. Былі цалкам спаленыя 
Полацак, Ворша, Гомель. Пажар у 
Менску ў чэрвені 1941 году быў 
выкліканы ня толькі нямецкімі 
бомбамі, але і савецкімі агентамі, які 
падпальвалі важныя дзяржаўныя 
будынкі разам з архівамі, якія 
не пасьпелі вывезьці. Падчас 
акупацыі менчукі былі ўражаныя 
падкрэсьлена цынічнымі савецкімі 
бамбаваньнямі гораду на савецкія 
сьвяты. Першае такое адбылося 
на 8 сакавіка 1942 году, а адным з 
самых моцных было бамбаваньне 
на 1 мая 1943 году. Але самыя моц-
ныя бамбардзіроўкі Менск і менчукі 
зазналі ў чэрвені 1944 году – у 
апошнія тыдні перад вызваленьнем.

Гэта тое, пра што ня любяць гава-
рыць афіцыйныя прапагандысты. 
Бамбаваньне 1 траўня 1943 году 
стала падставай для аповесьці “Ка-
ханы горад”, якую пад псэўданімам 
Юстапчык напісаў Антон Адамовіч. 
Ён быў карэнным менчуком і вельмі 
любіў і шкадаваў свой горад. Старыя 
менчукі так і не змаглі ніколі забыць 
жахаў тых савецкіх бамбаваньняў. 
Я, напрыклад, вырас пад аповеды 
бабулі пра налёты савецкай авіяцыі. 

І цяпер, калі праходжу па вуліцы 
Камсамольскай ці па вуліцы Бэр-
сана, заўсёды ўздрыгваю на тых 
месцах, дзе, паводле расказаў маіх 
блізкіх, на слупах і дрэвах віселі ча-
лавечыя кішкі.

Са 100 тысяч менчукоў, якія 
заставаліся ў горадзе пасьля 
зьнішчэньня гета, у вызваленым 
Менску было ня болей за 30 тысяч 
– 20 тысяч падаліся ў эміграцыю, а 
50 тысяч уцяклі ад бальшавікоў і іх 
бомбаў у навакольныя лясы.

Якраз летам 1944 году стары 
менскі цэнтар зазнаў найбольшыя 
разбурэньні, якія пазьней былі 
абвешчаныя вынікам нямецкай 
акупацыі.

Другая рэч – гэта трагічныя 
асабістыя лёсы тысяч менчукоў, 
зьвязаныя з вызваленьнем. Спра-
ва ў тым, што ў 1941 годзе немцы 
наступалі так імкліва, што заходняя і 
цэнтральная часткі Беларусі зусім не 
былі адмабілізаваны – усё прыдат-
нае да службы ў войску мужчынскае 
насельніцтва засталося. Тое самае і ў 
Менску. І вось калі Чырвоная Армія 
ішла на захад, яна забірала ўсіх пад-
чыстую. А ў Менску гэты хапун быў 
падзелены на дзьве часткі – адных 
бралі ў войска, другіх арыштоўвалі 
НКВД і СМЕРШ за супрацоўніцтва з 
акупантамі. Паколькі ў часе акупацыі 
ў Менску працавала большасьць 
прадпрыемстваў – то практычна 
ўсе менчукі аказаліся, кажучы па-
расейску, “пособниками” фашыстаў. 
У выніку былі зламаныя лёсы тысяч 
людзей. У турмы трапілі члены Саюзу 
Беларускай моладзі, акторы, мастакі, 
інжынэры, выкладчыкі школаў і ВНУ, 
лекары – усе, хто адыгрываў у часе 
акупацыі больш-менш значную 
ролю ў сваёй спэцыяльнасьці. На-
прыклад, мой дзядзька, які ў 1941 
годзе трапіў у акружэньне, вярнуўся 
ў Менск і працаваў у часе акупацыі 
інжынэрам на менскім радыё, 
атрымаў 10 гадоў лягераў і адбыў 
поўны тэрмін. Разам зь ім, дарэчы, 
працавала і жонка Петруся Глебкі.

Прычым, мову тут я вяду не 
пра проціпастаўленьне аднаго 
гістарычнага бачаньня іншаму і не 
пра балянс інфармацыі, а проста 
пра праўдзівую гісторыю Беларусі. 

Сяргей Абламейка.

Чаго ня ведаюць 
пра 3 ліпеня?

Учора з раніцы суседка 
радасна павіншавала 
мяне са святам. Я адразу 

не зразумеў з якім, але, ўцяміўшы, 
усё адно здзіўлена запытаў, якое 
свята тая мае на ўвазе. Пасля 
заявіў, што гэткіх святаў для мяне 
не існуе і тым зусім збянтэжыў 
жанчыну.

Мяне тутэйшыя людзі 
здзіўляюць бясконца. Як лёг-
ка яны згаджаюцца з рознымі 
прыдумкамі і як радасна падма-
наваюцца. Раней за гэткую лег-
кавернасць яны расплочваліся 
сваімі жыццямі ці зняволеннем у 
ГУЛагу, але гэта іх так нічаму і не 
навучыла. Сёння ж яны праз сваю 
абыякавасць атрымоўваюць ад 
улады ўсяго толькі менш годнае 
жыццё чым іхнія цывілізаваныя 
суседзі ды абмежаванне правоў і 
свабодаў, пра якія яны, канечне, 
чулі, але адстойваць ці змагацца 
за якія ніколі не наважваліся.

Матывацыя свята 3 ліпеня 
ўражвае. Маўляў, перанеслі 
Дзень Незалежнасці з 27 ліпеня 
(з 1991г.), таму, што гаўляйтэр 
Кубэ падпісаў у гэты дзень загад 
аб зацвярджэнні бел-чырвона-
белага сцягу і гербу “Пагоня” ў 
якасці сімвалаў калабарантаў. 
Калі б такой логікай кіраваліся 
расейцы, дык іхняга трыкалору 
ў якасці дзяржаўнага сцягу мы з 
вамі не пабачылі б і сёння.

Уладная логіка ў гэтым пытанні 
наогул досыць своеасаблівая. Ня-
хай Днём Незалежнасці будзе, на-
прыклад, 3 ліпеня—дзень вызва-
лення Менска ад фашыстоўскай 
навалы. А раз Менск—сталіца, 
значыць—гэта свята для ўсёй 
краіны. З такім поспехам Днём 
Незалежнасці можна лічыць і 
дзень вызвалення ад гітлераўцаў 
апошняга населенага пункту 
Беларусі. Дарэчы, у гэтым было б 
больш здаровага сэнсу. 

Але ж бальшыню не цікавіць 
ані нейкая там логіка, ані здаро-
вы сэнс, ані сама праўда ці не-
залежнасць, як не цікавіць і тая 
акалічнасць, што пад гітлераўскай 
акупацыяй мы былі ледзь больш 
за тры гады, а пад расейскай ажно 
з 1772 да 1991 году. Гэта так доўга, 
што савецкага кшталту людзі такімі 
тэрмінамі папросту мысліць не ў 
стане. З фашыстоўскай ласкі—у 
сталінскія абдымкі. Хрэн—не са-
ладзейшы за рэдзьку. Якая тут 
ужо незалежнасць? Удумайцеся 
ў вычварэнствы логікі сучасных 
маніпулятараў грамадскай свядо-
мацю: тыя, хто паставіў на калені, 
перайначыў душу, пазбавіў 
гістарычнай памяці, змусіў га-
варыць на чужой мове, змусіў 
маліцца чужым багам у савецкай 
свядомасці услаўляюцца. А тыя, 
хто не здолеў паставіць на калені, 
хто быў пераможаны, прыніжаны, 
асуджаны замест даравання 
грахоў і літасці, так уласцівых пе-
раможцам ва ўсе часы, заслужыў 
вечны праклён. Чаму так неяк 

нелагічна?
Аднак зразумець гэткую 

нелагічнасць нам дапаможа рэза-
люцыя ўхваленая 3 ліпеня гэтага 
году Парламэнцкай Асамблеяй 
АБСЭ «Пра аб’яднанне падзеле-
най Эўропы: абарона правоў ча-
лавека і грамадзянскіх свабодаў у 
XXI стагоддзі ў рэгіёне АБСЭ». У ёй 
асуджаюцца сталінізм і нацызм, 
як рэжымы, рысамі якіх сталі 
генацыд і злачынствы супраць 
чалавечнасці. АБСЭ прапануе 
зрабіць 23 жніўня (дата падпісання 
пакту Молатава-Рыбэнтропа) 
Днём памяці ахвяраў сталінізму і 
нацызму, каб перашкодзіць ухва-
ленню нацыстоўскага і сталінскага 
мінулага і прадухіліць з’яўленне 
неанацыстоўскіх рэжымаў. 

Справа ў тым, што для тутэй-
шай улады ўхваліць рэзалюцыю—
гэта значыць прызнаць, што ўсе 
савецкія людзі клалі свае жыцці 
не столькі за сваю зямлю, колькі 
за сталінскі рэжым. І гэта—праўда,  
бо прыйшоўшы з вайны са збро-
яй у руках ніхто не павярнуў 
яе супраць сталінскага рэжы-
му ў барацьбе за сапраўдную, а 
не ліпавую незалежнасць. А не 
павярнуў таму, што раб не ў ста-
не змагацца за незалежнасць. 
Яна яму непатрэбная. Гэта зна-
чыць, што дзень 3 ліпеня не 
мог прынесці і не прынёс бе-
ларусам ніякай незалежнасці. 
Гэта значыць, што тую перамогу 
скарыстаў сталінскі рэжым у сваіх 
таталітарных мэтах. Самі ж салда-
ты перамогі ні на драбок не сталі 
свабоднымі людзьмі ў сваёй улас-
най краіне. Калі немцы здолелі 
асудзіць фашызм, то сённяшнія 
насельнікі Беларусі і дасюль ход-
зяць на адрэстаўраваную лінію 
Сталіна, якая так і не была выкары-
стана для абароны ад захопніка, 
і глупа гуляюць у асучасненыя 
цацкі таталітарызму. Там, дзе няма 
дэмакратыі, не можа быць і ніякай 
незалежнасці. Адсутнасць вайны 
і перамога над ворагам—не ёсць 
падставай для незалежнасці, на-
ват наяўнасць уласнай дзяржавы 
таксама не ёсць яшчэ адзнакай 
незалежнасці. 

Незалежнасць рэалізуецца 
праз канкрэтныя нацыяства-
ральныя ўсвядомленыя дзеянні 
значнай часткі нацыі. І такія за-
хады ў 1991 годзе былі зроблены 
той часткай беларускага народу, 
якая знайшла ў сабе моц дэкла-
раваць незалежнасць, як пера-
вагу нацыянальных інтарэсаў 
над інтарэсамі кланаў і групаў, 
якія так і не здолелі выкараскац-
ца з таталітарнай залежнасці. 
Сённяшні ж палітычным рэжы-
мам уяўляе сабой прасавецкія 
рэваншысцкія сілы, якія не 
здольныя прывесці краіну да 
незалежнасці ў прынцыпе. 

Ну, вырашылі хлопцы, што 3 
ліпеня яны сталі незалежнымі, а 
што далей? Незалежнасці, як не 
было, так і няма. І тут яны кінуліся 

па дапамогу да самага галоўнага, 
што зрабіў савецкі народ— да 
атрыманай у1945 годзе перамогі. 
Для савецкага чалавека факт  
сакральнага зместу. Хто ж здо-
лее ўсумніцца ў святасці гэтай 
падзеі? Толькі сама па сабе пад-
зея 65-гадовай даўніны не робіць 
сённяшнія пакаленні незалезнымі. 
А калі яна падаецца так хваравіта 
і навязліва, то з сакральнай пе-
ратвараецца ў паталагічную. “По-
пел сталінізму” грукае ў сэрцах 
сённяшняй Беларусі, не дазва-
ляе вольна крочыць па жыцці, 
штурхаючы людзей на ўзбочыну 
цывілізацыйнай дарогі.  

Да таго ж, вайна не можа быць 
падставай для выхавання людзей, 
вайна не можа быць падмуркам 
для пабудовы будучага жыцця, бо 
вайна—гэта смерць, хлусня, гвалт, 
прыніжэнне чалавечай годнасці, 
гэта змаганне за выжыванне 
любым шляхам. А калі ж у вай-
ну ўцягнуты ўвесь народ—гэта 
ўжо  не святая справа, а паказнік 
поўнага непрафесіяналізму 
вайскоўцаў і ўлады. І самае важ-
нае, СССР з усіх краінаў свету меў 
найгалоўнейшую перавагу: яго 
нельга было заваяваць у прынцы-
пе. Такія велізарныя тэрыторыі не 
заваёўваюцца. Калі фашысты не 
здолелі кантраляваць акупаваныя 
тэрыторыі, то што ўжо гаварыць 
пра ўсю краіну.

3 ліпеня 1944 году ўсяго толькі 
вызвалілі Менск, і думкі пра ней-
кую там дзяржаўную незалеж-
насць на той час маглі ўзнікнуць 
толькі ў мазгох рэдка якога 
нацыяналіста-летуценніка, і то 
не з нагоды гэтай падзеі. Савецкі 
ж чалавек такім тэрмінам не мог 
тады нават апераваць, ды і сён-
ня ён успрымае незалежнасць 
праз лукашэнкава ўразуменне. 
Толькі насамрэч гэтая існая 
незалежнасць—ёсць незалежнас-
цю улады ад волі народа, якому да 
сёння не дадзена адкрыць сваю 
вякалку праз заангажаваныя ў 
сацыяльна-палітычнае жыццё 
партыі, грамадскія арганізацыі і 
вольныя  СМІ, бо гэтыя інстытуты 
выціснуты ўладай на перыфірыю 
жыцця і не маюць амаль ніякага 
ўплыву.

У падцверджанне таго, што 
ў народнай свядомасці няма да-
кладнага разумення адзначаемай 
ім 3 ліпеня падзеі, магу прывесці 
той факт, што, святкуючы 3 ліпеня 
ў Віцебску, людзі звязвалі гэты 
дзень менавіта з вызмаленнем 
Беларусі, але ніяк не з Днём 
Незалежнасці. І я перакананы, 
што сапраўдная Незалежнасць 
прыйдзе толькі тады, калі народ 
Беларусі, як гэта ні жахліва для 
некага гучыць, стане незалежным 
і ад хваравітага ў тым ліку ўплыву 
на іх  гэтай шматпакутнай для 
краіны вайны.

Рэдактар.

Калі прыйдзе сапраўдная 
Незалежнасць?

Вызваленьне Менску 3 ліпеня 1944 году дагэтуль застаецца падзе-
яй, якая гісторыкамі асьветлена і маштабна, і падрабязна, зь безьліччу 
дэталяў, але – аднабакова. Націск робіцца менавіта на вызваленьні і 
вяртаньні ў горад савецкай улады, і амаль зусім ігнаруецца тое, што 
прынесла з сабой вызваленьне Менску як гораду, яго вызваліцелям і 
менчукам. 

Валанцёры з Нямеччыны
Дзесяць валанцёраў з Германіі наведалі ў першыя 

ліпеньскія дні вёску Заронава і Заронаўскі музей. 

Дэмаграфія сведчыць

Безальтэрнатыўнасць вядзе да 
крызісу

У гэтым год-
зе Пілігрымка 
праходзіла пад 

дэвізам «Крыж Хрыста — 
знак любові». Пілігрымка, 
што пачалася 15 год таму, 
для ўшанавання памяці 
5-ці Полацкіх пакутнікаў 
- базылянскіх манахаў 
забітых у 1705 году рускімі 

захопнікамі і асабіста ца-
ром Пятром 1, кожны год 
праходзіць крыжовы шлях 
сьв. Святамучаніка Язафа-
та і Полацкіх пакутнікаў. 
Кожны год Пілігрыміка 
атрымлівае новы дэвіз, які 
ўпісваецца ў душпастыр-
скую праграму Беларускай 
Грэка-Каталіцкай Царк-

вы. Кожны —хрысьціянін 
або чалавек, які шукае 
Бога, які любіць сваю 
Бацькаўшчыну Бела-
русь, можа далучыцца да 
Пілігрымкі і прайсьці гэты 
шлях у супольнай малітве 
і любові.

Ян Сведка.

Радыё Свабода (Віцебск)
Крымінальную справу, 

распачатую віцебскай аблас-
ной управай КДБ, і судовы 
перасьлед спадар Сьвецік 
лічыць помстай за сваю пра-
ваабарончую дзейнасьць. 
На ягоную думку, дзяржаўны 
абвінаваўца, прадстаўнік пра-
куратуры Сяргей Селіханаў 
падчас судовага працэсу зна-
рок маніпуляваў фактамі, каб 
прадставіць аргумэнты сьлед-
зтва бясспрэчнымі, зьнява-
жыць гонар падсуднага перад 
грамадзкасьцю і дыскрэды-
таваць увесь праваабарончы 
рух:

“Пракурор практычна 
прызнаў мяне маньякам, які 
зводзіць асабістыя рахункі 
з грамадзянамі, дасылаючы 
ім лісты ад імя РНЕ. З 2006 па 
2008 год было атрымана 15 
такіх лістоў, але большую па-
лову з тых, хто іх атрымаў, я 
проста ня ведаў і нават ня быў 
знаёмы, так што гэта — лухта 
і абсурд”.

У апошнім слове Леанід 
Сьвецік спрабаваў абвер-
гнуць абвінавачаньні ня 
толькі асабістага пляну. 
Пракурор падчас судо-
вых спрэчак неаднаразова 
падкрэсьліваў, што правааба-
ронца нібыта знарок займаўся 
распальваньнем варожасьці 
паміж прадстаўнікамі роз-
ных нацый, каб прасіць за 
гэта ў замежнікаў нейкія 

гранты. Але спадар Сьвецік 
зноў і зноў нагадваў суду: ні 
міліцыя, ні пракуратура да 
2008 году не зьвяртала ўвагі 
на тое, што аўтары допісаў 
ад імя віцебскай філіі “Рус-
ского Национального Един-
ства” зьневажаюць нацыя-
нальныя пачуцьці габрэяў, 
рускіх, беларусаў. Аўтараў 
лістоў проста адмаўляліся 
шукаць, спасылаючыся 
на тое, што арганізацыя 
РНЕ не зарэгістраваная. І 
толькі 20 траўня 2008 году 
абласная ўправа КДБ завя-
ла крымінальную справу, у 
якой праваабаронца Сьвецік 
спачатку быў сьведкам, по-
тым — адзіным падазрава-
ным, і ўрэшце — адзіным 
абвінавачаным.

Паслухаць апошнюю 
прамову праваабаронцы, 
якой завяршылася 14-е па-
сяджэньне суду, распачата-
га 10-га чэрвеня, прыйшлі 
некалькі дзясяткаў ягоных 
сяброў і аднадумцаў. Сябар 
КХП БНФ Ян Дзяржаўцаў, які 
атрымаў ліст ад РНЕ ў 2007 
годзе і праходзіць у справе 
Сьвеціка як пацярпелы, кажа, 
што судовы працэс над пра-
ваабаронцам меў выразную 
палітычную афарбоўку.

“Суд не пераканаў мяне, і 
ня толькі мяне, у вінаватасьці 
Сьвеціка. Вінаватыя так і 
засталіся ня знойдзенымі. 
Гэта суд палітычны, заказны. 

І ў апошняй прамове Леаніда 
Сьвеціка быў згаданы шэ-
раг фактаў, якія сьведчаць 
пра тое, што гэта ўсё справа 
ўладаў і іхных карных струк-
тур”. 

Апазыцыянэры Барыс 
Хамайда, Ян Таўпыга і Ян 
Дзяржаўцаў, пацярпелыя 
ў справе “лістоў ад РНЕ”, у 
напісаньні і распаўсюдзе якіх 
вінавацяць Леаніда Сьвеціка, 
схільныя лічыць, што ўсё 
гэта — адмысловы праект 
спэцслужбаў. І скіраваны ён 
на тое, каб пасварыць паміж 
сабой грамадзкія этнічныя і 
палітычныя структуры. Таму 
апазыцыйныя актывісты пад-
час суду чатыры разы заяўлялі 
адводы судзьдзі Галіне 
Ўрбановіч: на іхную думку, яна 
вяла працэс неаб’ектыўна, 
увесь час схіляючыся на бок 
абвінавачаньня. 

Але гэтыя адводы пры-
нятыя не былі, і цяпер 16-
га ліпеня судзьдзя Галіна 
Ўрбановіч мае вынесьці вы-
рак Леаніду Сьвеціку. Нага-
даем, што пракурор Сяргей 
Селіханаў запатрабаваў, каб 
праваабаронцу прысудзілі 
два гады зьняволеньня ў 
калёніі агульнага рэжыму і 
канфіскавалі на карысьць 
дзяржавы ягоную аргтэхніку 
— тую, што была забраная 
ў якасьці рэчавых доказаў 
падчас ператрусу 14 месяцаў 
таму. 

Па скупых лічбах Нацыянальнага ста-
тыстычнага камітэту цяжка, канеч-
не, рабіць якія-небудзь высновы, але 

паспрабуем тое-сёе адзначыць. Як і раней 
інфармацыя насельніцтву падаецца дазавана, 
ніякіх прагнозаў і высноваў не робіцца. 

За мінулы год колькасць насельніцтва 
павялічылася толькі ў Мінску: з 1 млн.817,9 тыс 
да 1 млн. 841,8 тыс. чалавек.

У Гомельскай вобласці на сёння пражы-
вае 1 млн.462,4 тыс. чалавек; у Мінскай—1 
млн.447,7 тыс. чалавек; у Берасцейскай—1 
млн. 430,6 тыс. чалавек; у Віцебскай—1 млн. 
261,5 тыс. чалавек; у Магілёўскай—1 млн.119,9 
тысячаў; і на Гарадзеншчыне—1 млн. 99,6 тыс. 
жыхароў.

Прыблізна на 24 тысячы чалавек 
павялічылася насельніцтва Мінску. Цікава 
было б ведаць на колькі тысячаў скарацілася 
жыхарства абласных цэнтраў, колькі чала-
век пераехалі з іх на жыццё ў сталіцу, чым 
выкліканы гэткі пераезд, які ўзрост мігрантаў. 

Цікава было б ведаць таксама колькі 
эмігрантаў, а іх за пяць месяцаў прыбыло 8 тыс. 
67 чалавек, атабарыліся на сталае жыхарства ў 
сталічным горадзе. 2 тысячы 825 чалавек, што 
жылі ў Беларусі пакінулі нашу краіну.

 Не трэба быць вялікім аналітыкам, каб 
зразумець, што ва ўмовах эканамічнага 
крызісу і маруднага развіцця прамысловасці 
ў правінцыі і абласных гарадах у тым ліку, 
Мінск адкрывае куды больш магчымасцяў 
для эканамічнага дадрабыту. Так што можна 
цвердзіць, што асноўная прычына міграцыі—
экнамічная. 

За студзень –май нарадзілася 44, 7 тыс. ча-
лавек, што на дзве тысячы больш, чым за ад-
паведны перыяд мінулага году. А вось памер-
ла 58, 3 тыс. чалавек—на 0, 6 тыс. больш чым 
летась. І гэта негатыўная тэндэнцыя, хаця мы 
не валодаем больш дэталёвай інфармацыяй: 
пра прычыны смяротнасці і ўзрост памерлых 
нічога не паведамляецца.

Даніла Яраш.

15 штогадовая грэка-
каталіцкая Пілігрымка

“Я не маньяк, а 
праваабаронца!” 

Жыццё патрабуе 
новых падыходаў

Аднак па выніках 5 месяцаў райпо не 
выйшла на станоўчую дынаміку росту. 
Кіраўніцтва райпо робіць тыя ці іншыя 
намаганні, каб палепшыць свае спра-
вы. З гэтай мэтай на лодачнай станцыі 
Віцебску ўсталяваны аўтафургон “ Ку-
пава”, адкрыты два міні-кафэ. У вёс-
цы Кіраўская адноўлена праца бара, у 
Малых Лётцах запрацаваў кафетэрый, 
а на трасе Віцебск—Гарадок крама “ 
Тавары ў дарогу” з летняй пасадкай на 
30 пасадкавых месцаў. На праспекце 
Чарняхоўскага ўсталёўваюць печку для 
выпечкі чабурэкаў і пончыкаў.

Таксама адчынены стацыянарныя 
гандлёвыя аб’екты на 11 садова-дачных 
участках. У прыватнасці ў Друкава, Крае-
ва, Раніна...

Крамы на колах абслугоўваюць 
насельніцтва 267 гэтак званых вёсак-
маладворак.

З пачатку года запрацавалі 4 гандлё-
выя кропкі: міні-крама “Прэстыж” у Тула-
ва, прамтавары ў в. Доўжа, прамтавар-
ная і харчовая крама ў Лужасна.

Рамантуюцца і рэканструююцца кра-
мы ў вёсках Суйкава, Котава, Віцьба.

І гэта, канечне, не ўвесь пералік 
справаў, якімі займаецца райпо.

Цікава было б ведаць: ці вывучае 
кіраўніцтва раённага райпо досвед дроб-
нага гандлю ў цывілізаваных краінах? 
Мне чыста па-чалавечы шкада гэтых 
людзей, якія кладуць сваё здароўе, 
займаючыся загадзя неэфектыўнай 
справай. Навошта ўтрымоўваць гэткую 
вялікую арганізацыю са значным шта-
там, масай кантралёраў, калі перадаўшы 
ў прыватныя рукі ўсю сістэму гандлю 
ў раёне на прававых падставах, пры 
пэўных умовах, стварыўшы здаровую 
канкурэнцыю можна было б дасягнуць 
куды лепшых посьпехаў у гэтай справе. І 
людзей заможных у раёне павялічалася 
б і людская ініцыятыва знаходзіла б усё 
новыя падыходы ў сферы гандлю, бо , як 
вядома, не патрабуе яна паганятых для 
эфектыўнай працы.

Ян Сведка.

Як паведаміў старшыня ўпраўлення райпо Віцебскага раёну С.В. Пераход у 
сукупным абароце райпо гандаль займае 84%. А па аб’ёме разнічнага тавараз-
вароту Віцебскае райпо займае 5 месца ў вобласці.

З 7 па 12 ліпеня прайшла XV штогадовая грэка-каталіцкая Пілігрымка 
з Віцебску да Полацку. Ейны шлях пралягаў па тэрыторыі Віцебскага, 
Шумілінскага і Полацкага раёнаў.

Жыццё не змяняецца 
ў прынцыпе. Знешне 
прыбраныя гарады, і 

Віцебск ў тым ліку, крыху ажы-
ваюць толькі пад час нейкіх 
фэстаў ці мерапрыемстваў. 
Навязлыя ў зубах словы пра 
цэнтр Еўропы насамрэч не 
спрацоўваюць і з’яўляюцца 
рэальнасцю толькі ў маз-
гох тых, хто абслугоўвае 
рэжым, альбо лёгка падда-
ецца мэтанакіраванай намо-
ве. Часам падаецца, што не 
тую краіну назвалі Гандура-
сам. У такіх умовах адзінае 
выйсце—напіцца. Чым народ 
пагалоўна й займаецца. Пой-
ла ў гэтай краіне—самы тан-
ны прадукт.

Улада механічна пераймае 
з Захаду метады маніпуляцыі 
грамадскай свядомасцю, на-
ват не  задумваючыся над 
тым, што было на тым самым 
Захадзе да таго. Ёй падаец-
ца, што механічна створаная 
карцінка прыўкраснага жыц-
ця самага гасціннага ў свеце 
народа, змяняе само гэтае 
жыццё. І замест пакручыста-
га шляху выхавання грамад-
ства ўлада па звычцы гоніць 
яго да ўсеагульнага шчасця, 
невеліруючы шматаблічнасць 

жыцця да ўзроўня каляровай  
выявы ў сродках масавай 
інфармацыі.

Рэальнасць выбівае з 
каляіны любога, у каго яшчэ 
засталося хоць крыху сум-
лення ды розуму. Людзі амаль 
перасталі выпісваць газеты 
ды часопісы. Яны б іх і наогул 
не выпісвалі, каб улада не 
змушала гвалтам афармляць 
падпіску на прыўладныя СМІ. 
Альтэрнатыўны пункт погля-
ду на рэчаіснасць некаторыя 
не чулі з часоў Пазняка. Нека-
торыя не столькі палохаюцца 
купіць у шапіку апазіцыйную 
“ Народную Волю” ці “ Нашу 
Ніву”—яны наогул не ма-
юць патрэбы ў аб’ектыўнай 
інфармацыі. Жывучы ў 
ілюзорным стане, лягчэй вы-
жываць. Але ж немалая част-
ка насельніцтва палохаецца 
ўсяго альтэрнаціўнага, што 
супярэчыць генеральнай лініі 
існай улады. Гэткім чынам яна 
прыстасоўваецца да жыцця, 
бо гэта адзінае, што насельнікі 
гэтай краіны робяць шчыра.

Народная свядомасць—
няпаханае поле, якое загру-
вашчана ўсялякай лухтой, 
сабранай у асноўным з той 
інфармацыі, якая перадаец-

ца з вуснаў у вусны. У краіне 
цалкам адсутнічае грамад-
ская думка і аўтарытэтныя 
людзі, да меркаванняў якіх 
прыслухоўваліся б масы, 
атсутнічаюць нават куміры, у 
тым разуменні, якое існуе на 
Захадзе. Гэта не азначае, што іх 
няма. Улада проста-напраста 
не зацікаўлена ў стварэнні 
альтэрнатывы не толькі ў 
палітыцы, але нават у куль-
туры і маралі. Улада высту-
пае не як нейкая арганічная 
частка агульнанацыянальнай 
грамады, а як існасць, якая 
падмяняе сабой усе астатнія, 
дакладна  не разумеючы ані 
патрэб, ані мэтаў, якія мусяць 
існаваць у кожнай сацыяль-
най групоўцы, але з лёгкасцю 
інтэрпрэтуючы іх на свой ка-
пыл.

Жахліва, што 
н е п р а ф е с і я н а л і з м , 
цынізм, падмена, паказу-
ха, павярхоўнасць,хлусня, 
кумаўство, панібрацтва ды 
іншая зараза пранікаюць ва 
ўсе сферы жыцця выхоўваючы 
недавер да ўсяго, што тво-
рыцца пад лозунгам клопату 
пра народ. 

Якаў Дрозд.

Віцебскі правааба-
ронца Леанід Сьвецік 
выступіў у абласным суд-
зе з апошняй прамовай, 
чарговы раз назваўшы 
высунутыя супраць 
яго абвінавачаньні 
ў распальваньні 
міжнацыянальнай і 
рэлігійнай варожасьці 
беспадстаўнымі.

Жыццё пагаршаецца. Бальшыня тутэйшага народу ледзьве зводзіць канцы 
з канцамі, назапасваючы даўгі, бо ўжо не хапае сродкаў, каб дажыць ад аднога 
заробку да другога. Матэрыяльна прыніжаны народ у сённяшні час ужо не ў ста-
не паспяваць за тым жыццём, якім жыве свет. І таму ён нязмушана валачэцца ў 
хвасце тых народаў, што рухаюць цывілізацыю.

Як паведамляе раённая газета “ Жыццё Прыдзвіння”, спасылаючыся на На-
цыянальны статыстычны камітэт, у параўнанні з 1 чэрвенем 2008 году жыхар-
ства нашай краіны ў чарговы раз скарацілася, сёлета—на 12,7 тысячы чалавек.



№11, ЛІПЕНЬ 2009 года3 стар. Поклiч Волi

АЗАРТНАЯ ИГРА 
Нам приходится вас 

обманывать, чтобы со-
хранить ваше доверие.

Мечислав Шарган

На фоне перма-
нентного кон-
фликта с Росси-

ей отношения Беларуси 
с Европой развиваются с 
нарастающей интенсивно-
стью. Сразу же после состо-
явшегося визита в Минск 
комиссара ЕС по внешним 
связям и европейской по-
литике добрососедства Б. 
Ферреро-Вальднер бело-
русское правительство 
обратилось к Евросоюзу с 
просьбой о кредите. Мож-
но предполагать, что этот 
вопрос обсуждался во вре-
мя минских переговоров с 
еврокомиссаром. 

На первый взгляд эту 
благолепную картину раз-
рушила Парламентская 
ассамблея Совета Европы 
(ПАСЕ). Все ждали, что она 
вернет Палате представи-
телей Беларуси статус спе-
циально приглашенного. 
А ПАСЕ приняла решение 
сделать это только после 
введения в Беларуси мора-
тория на смертную казнь. 

Однако, на наш взгляд, 
эта неудача белорусской 
дипломатии весьма отно-
сительна. Ибо по большо-
му счету Совет Европы не 
слишком и нужен офици-
альному Минску. Потому 
что эта организация за-
нимается исключительно 
гуманитарными пробле-
мами, правами человека. А 
данная тема для белорус-
ских властей очень болез-
ненная. Но вступление в 
Совет Европы — это один 
из факторов возвращения 
в Европу, одно из правил 
европейской игры. Поэто-
му Беларуси поневоле при-
ходится их принимать.

С другой стороны, хотя 
решение ПАСЕ и выглядит 
явным диссонансом на 
фоне благожелательной 
позиции по отношению 
к официальному Минску 
других европейских ин-
ститутов, в нем тоже есть 
некий элемент подыгры-
вания белорусским вла-
стям. Выдвигается такое 
условие, которое руковод-
ству Беларуси можно вы-
полнить. Вот если бы ПАСЕ 
заявила, что возвращение 
статуса специально при-
глашенного произойдет 
только после проведения 
в Беларуси свободных вы-
боров или расследования 
дел исчезнувших оппози-
ционных политиков, то это 
условие невыполнимо и в 
таком случае процесс на-
шего вступления в Совет 
Европы был бы заблоки-
рован наглухо. А введение 
моратория на смертную 
казнь никак не угрожает 
власти нынешней правя-
щей команды. Правда, есть 
опасность, что общество 
может не понять такое ре-
шение, но это вопрос те-
кущей политической целе-
сообразности.

Можно сказать, что в 
последний год официаль-

ный Минск поменял так-
тику в отношении ЕС, его 
политика стала гибче, он 
успешно адаптировался к 
требованиям Европы. Суть 
новой тактической линии 
сводится к нескольким не-
хитрым приемам. 

Прежде всего, белорус-
ские власти прекратили 
идеологическую войну с 
Западом. До сих пор США 
и Европа объявлялись не-
примиримыми врагами 
славянской цивилизации, 
официальные СМИ разо-
блачали их коварные пла-
ны. В ответ на требования 
соблюдать права человека 
А. Лукашенко заявлял, что 
ваша демократия с кровью, 
зачем вы бомбили Югосла-
вию, мы победили фашизм, 
поэтому вы должны нам 
кланяться в ноги. 

Теперь его тональность 
резко поменялась. Он уже 
утверждает, что Беларусь 
и ЕС должны сотрудни-
чать, потому что Беларусь 
— центр (сердце, мост) 
Европы, на Евросоюз при-
ходится половина нашей 
торговли. 

Во-вторых, ныне, в от-
личие от прежних времен, 
белорусские власти готовы 
обсуждать даже неприят-
ные для себя вопросы, типа 
демократии, свободы СМИ 
и пр. А почему бы не по-
говорить? Перед визитом 
в Минск еврокомиссар Б. 
Ферреро-Вальднер, пере-
числяя шаги белорусских 
властей в сторону демо-
кратизации, отметила как 
положительный момент, 
что начались переговоры 
между Беларусью и ЕС по 
вопросам прав человека. 
Т. е. прогрессом объявле-
ны не позитивные сдвиги в 
этой сфере, а сам факт об-
суждения данной темы. 

Помнится, в годы «хо-
лодной войны» делегации 
СССР и США около 20 лет 
вели в Женеве переговоры 
о разоружении с нулевым 
результатом. Зато создава-
ли иллюзию в глазах миро-
вого сообщества.

В-третьих, руководство 
Беларуси стало щедрым на 
обещания. МВФ оно обеща-
ет рыночные реформы, ЕС 
— демократизацию, Укра-
ине — поддержку проекта 
создания Евроазиатского 
нефтетранспортного кори-
дора (обещания России — 
это особая эпопея). 

В-четвертых, кое-что из 
обещанного белорусские 
власти выполняют. Ровно 
столько, чтобы функционе-
ры МВФ или политики ЕС 
могли за что-то зацепиться 
и отметить, что есть про-
гресс. Ибо политическое 
решение об улучшении от-
ношений с Беларусью при-
нято в западных столицах. 
И для объяснения этого 
поворота ищут формаль-
ные основания.

Кстати, хотя между Бе-
ларусью и США сохраня-
ется состояние «холодной 
войны», остаются в силе 
американские санкции в 
отношении предприятий 

«Белнефтехима», в Минске 
нет полноценного посоль-
ства Соединенных Штатов, 
тем не менее Вашингтон 
поддерживает европей-
ский курс на разрядку. В 
этом смысле важно обра-
тить внимание на такой 
факт. Как известно, в США 
продолжает действовать 
«Акт о демократии в Бела-
руси». Один из его пунктов 
предусматривает, что аме-
риканские представители в 
международных организа-
циях обязаны блокировать 
выделение белорусскому 
государству финансовых 
ресурсов за исключением 
гуманитарной помощи. Но 
вот стало известно, что в 
МВФ при обсуждении во-
проса о кредите Беларуси 
американцы воздержа-
лись. И тем самым открыли 
дорогу кредитованию бе-
лорусской экономики. 

Таким образом, такти-
ка, взятая на вооружение 
официальным Минском, 
успешно работает. Всех 
этих приемов оказалось 
достаточно, чтобы размо-
розить отношения с ЕС. 

В настоящий момент 
Беларуси от Запада нужно 
одно: деньги. И как ни уди-
вительно, в Беларусь пош-
ли кредиты. Деньги дает 
МВФ, Всемирный банк, 
идут переговоры о вы-
делении финансовых ре-
сурсов с ЕС, Европейским 
банком реконструкции и 
развития. 

Иначе говоря, прекра-
щение вражды с Европой, 
использование тактики ба-
лансирования между Вос-
током и Западом дают по-
ложительный эффект. Судя 
по всему, официальный 
Минск вошел в азарт, аппе-
тит пришел во время еды. 
И потенциал такой поли-
тики достаточно большой, 
еще много неосвоенных 
резервов. 

Вот, например, посмо-
трите, как ловко Киргизия 
провернула операцию под 
кодовым названием «Раз-
вести лоха». После встречи 
киргизского и российско-
го президентов в феврале 
сего года было принято 
решение закрыть амери-
канскую базу «Манас». За 
это Киргизия получила от 
Москвы кредит в $2 млрд 
и помощь в размере $150 
млн. 

Но вот пришла инфор-
мация, что США готовы 
выплатить за базу $1 млрд 
плюс $150 млн ежегодно. И 
что вы думаете? Руковод-
ство Киргизии приняло ре-
шение оставить базу «Ма-
нас», правда, под новым 
названием.

А в Беларуси, как из-
вестно, два российских 
военных объекта, причем 
очень важных для оборо-
ны России. Представляе-
те, сколько возможностей 
«срубить бабки». 

Азартная игра в обыч-
ной жизни — это порок. А 
в политике — это один из 
способов существования. 

Валерий Карбалевич.

Бэніта Фэрэра-Вальднэр адразу 
папярэдзіла, што крокі Брусэля насустрач 
Менску магчымыя толькі пры ўмове, што і 
Беларусь пойдзе насустрач Эўразьвязу — і, 
у прыватнасьці, да канца гэтага году выка-
нае 5 умоваў дэмакратызацыі краіны. 

Эўракамісар назвала сваю сустрэчу з 
кіраўніком Беларусі «вельмі прадуктыўнай»: 

«Магу вам сказаць, што мы мелі вельмі 
прадуктыўную размову па ўсіх пытаньнях. 
Яна цягнулася дзьве з паловай гадзіны. Мы 
абмеркавалі ўсе дэталі. Мне падалося, што 
прэзыдэнт вельмі ўважліва прыслухаўся да 
маіх словаў. Я думаю, што гэта быў добры старт 
таго, што, я спадзяюся, будзе эпохай у нашых 
дачыненьнях». 

Аляксандар Лукашэнка ў размове са спада-
рыняй Фэрэра-Вальднэр абверг выказваньні 
тых палітыкаў, якія кажуць, што ён вядзе ней-
кую гульню з Эўропай:

«Чаго мы хочам ад Эўропы? Мы хочам, 
каб вы разумелі, што Беларусь — ня толькі 
геаграфічны цэнтар гэтага кантынэнту, што 
тут жывуць вельмі прыстойныя, чэсныя, 
працавітыя людзі, што тут існуе сувэрэнная не-
залежная дзяржава. Гэта вялікая каштоўнасьць 
любога народу, і рабіць замах на сувэрэнітэт і 
незалежнасьць, як бы гэтага некаму ні хацела-
ся, мы дазволіць ня можам. Мы хацелі б нар-
мальных стасункаў з эўрапейскім кантынэн-
там».

 Мы хочам, каб вы разумелі, што Беларусь 
— ня толькі геаграфічны цэнтар гэтага кан-
тынэнту, што тут жывуць вельмі прыстойныя, 

чэсныя, працавітыя людзі, што тут існуе сувэ-
рэнная незалежная дзяржава ... 

Бэніта Фэрэра-Вальднэр таксама вы-
казалася за добрыя дачыненьні Брусэлю і 
Менску. Але яна нагадала, што Эўразьвяз і 
Эўракамісія чакаюць ад Беларусі выкананьня 
галоўных умоваў дэмакратызацыі краіны. Гэта, 
перадусім, сумесная праца зь Бюро дэмакра-
тычных інстытутаў і правоў чалавека (БДІПЧ) у 
справе зьмяненьня выбарчага заканадаўства 
Беларусі, каб наступныя выбары праходзілі па-
водле новага заканадаўства. Акрамя таго, гэта 
— свабода СМІ, свабода сходаў, рэгістрацыя 
недзяржаўных арганізацыяў, вызваленьне 
палітзьняволеных.

Бэніта Фэрэра-Вальднэр гаварыла з 
А.Лукашэнкам таксама пра фінансавую дапа-
могу, візы і правы чалавека. У прыватнасьці, 
эўракамісар паведаміла, што Эўракамісія 
прыкладае намаганьні, каб Эўрапейскі 
банк рэканструкцыі і разьвіцьця, а такса-
ма Эўрапейскі інвэстыцыйны банк аказалі 
фінансавую дапамогу Беларусі.

Спадарыня Фэрэра-Вальднэр сказа-
ла журналістам, што на перамовах у Мен-
ску паўставала пытаньне пра зьмяншэнь-
не кошту візаў для грамадзянаў Беларусі. У 
прыватнасьці, беларускі бок жадае, каб віза 
патаньнела з 60 да 35 эўра.

«Я падтрымліваю гэтую прапанову і па-
стараюся давесьці неабходнасьць гэтага да 
краінаў, якія ўваходзяць у Эўразьвяз», — за-
значыла эўракамісар у справах зьнешніх 
сувязяў Бэніта Фэрэра-Вальднэр. 

Эўракамісар 
выставіла Менску 
пяць умоваў

ЗША працягнуць спрыяць 
дэмакратызацыі Беларусі
Намеснік кіраўніка 

Руху «За Свабоду» 
Віктар Карнеен-

ка прыняў ўдзел у сустрэчы 
сенатараў і кангрэсменаў ЗША 
з беларускімі дэмакратычнымі 
палітыкамі.

Амерыканскіх гасцей у 
першую чаргу цікавіла ацэнка 
ўнутрыпалітычнай сітуацыя 
ў Беларусі. Пасля размовы 
з прадстаўнікамі дэмакра-
тычнай грамадскасці яны 
распавялі пра сваё разуменне 
стану са свабодамі і правамі 
чалавека ў Беларусі.

Адзін з удзельнікаў су-
стрэчы, намеснік кіраўніка 

Руху «За Свабоду» Віктар 
Карнеенка выказаў закла-
почанасць тым, што працэс 
дэмакратызацыі фактычна 
спыніўся. 

− Рэгістрацыя грамадскіх 
аб’яднанняў, якую распачаў 
Мінюст, насамрэч аказала-
ся надзвычай дазаванай. 
Партыя Свабоды і Прагрэсу, 
Беларуская хрысціянская 
дэмакратыя, ПА «Вясна», 
МХСС « Маладыя дэмакра-
ты» ніяк не могуць атрымаць 
рэгістрацыю. Рух «За Свабо-
ду» выказвае салідарнасць 
з імі. Па-другое, Беларусь 
ігнаруе выкананне ўзятых на 

сябе міжнародных абавязкаў. 
Гэта тычыцца ў першую чаргу 
выканання рашэння Камітэта 
ААН адносна парушэння 
правоў грамадзян дзяржавай 
Беларусь, − кажа Віктар Кар-
неенка.

Ад часоў візіту прэзідэнта 
Біла Клінтана гэта самая 
прадстаўнічая дэлегацыя 
ЗША у Беларусі. На сустрэчы з 
кіраўніцтвам краіны дасягну-
тая дамоўленасць пра зняц-
цё абмежаванняў у працы 
амбасады ЗША пасля адмены 
эканамічных санкцый. Акт аб 
дэмакратыі ў Беларусі рэвізіі 
не падлягае.

Лукашэнка паслаў Кудрына лячыцца
У інтэрвію, апублікаваным ў газэце «Известия»,  А.Лукашэнка зноў выказаўся на 

адрас міністра фінансаў Расеі Аляксея Кудрына.
«Мне патлумачылі, што на яго ідзе моцны ціск. Ён моцна нэрвуецца і гаворыць крыху ня 

тое. Тады – падлячыцца. У яго фінансы дзяржавы ў руках і ён пачнае такое казаць. Заўтра ён 
і не тое зробіць».

А.Лукашэнка ў мінулую пятніцу вельмі нэрвова адрэагаваў на выказваньні Аляксея Ку-
дрына, які заявіў, што Беларусь наблізілася да мяжы неплатаздольнасьці, ды зьвязаў выд-
зяленьне Менску апошняй траншы расейскага крэдыту памерам у 500 мільёнаў даляраў 
з антыкрызіснымі дзеяньнямі беларускага ўраду. Лукашэнка заявіў, што Кудрын «цалкам 
кансалідаваўся з нашымі адмарозкамі, якія тут на заходнія грошы вякаюць і пачынаюць ву-
чыць працаваць» Ён загадаў беларускаму ўраду «ня кланяцца перад Расеяй і шукаць шчасьця 
ў іншай частцы плянэты».

Прэзыдэнт Расеі Дзьмітрый Мядзьведзеў на гэтым тыдні назваў недапушчальнымі з 
пункту гледжаньня дыпляматычнай этыкі выказваньні на адрас прадстаўнікоў расейскага 
кіраўніцтва, якія дазволіў сабе кіраўнік адной з краінаў — бліжэйшых партнэраў Расеі. 

Паводле «РИА Новости», кіраўнік Расеі на нарадзе па эканамічных пытаньнях заявіў:
«Мы актыўна па-партнэрску працуем з нашымі бліжэйшымі суседзямі, дапамагаем ім у 

пераадоленьні крызысных зьяў, у тым ліку фінансамі, і немалымі фінансамі. Іншы раз гэта 
суправаджаецца неабходнасьцю камэнтаваць эканамічную сытуацыю ў гэтых краінах».

Ён падкрэсьліў, што ў Расеі «ніколі не дазвалялі і ня будуць дазваляць сабе асабістых ха-
рактарыстык адносна кіраўнікоў іншых краін. Хаця мы маглі б сказаць што-небудь адносна 
эфэктыўнасьці эканамічных захадаў, якія імі робяцца, чаму яны зьвяртаюцца да нас па дапа-
могу, падтрымку. 

Поклiч Волi

Следующая торговая война с Россией 
будет «мясной»?

Намеснік старшыні руху “За 
свабоду” Віктар Карня-
енка распавёў у інтэрв’ю 

“Мы” пра тое, як ідзе падрыхтоўка да 
Беларускага еўрапейскага форуму, 
які мае прайсці ўвосень. 

Так, прайшлі ўжо некалькі 
пасяджэнняў аргкамітэту пад стар-
шынствам Аляксандра Мілінкевіча. 
Акрамя руху, ў ягоны клад дэлега-
ваныя прадстаўнікі дзвюх партыяў 
– “Беларускай хрысціянскай 
дэмакратыі” і Партыі свабоды і 
прагрэсу, якія пакуль марна спра-
буюць зарэгістравацца, а такса-
ма арганізацыяў “Малады фронт”, 
“Правы альянс” (які, дарэчы, днямі 
атрымаў рэгістрацыю), “Маладая 
Беларусь” і “Маладыя 
дэмакраты”.

З а ц в е р д ж а -
ны агульны план 
падрыхтоўкі і правяд-
зення мерапрыем-
ства. Дэлегаты будуць 
абірацца на раённых 
і міжраённых сходах 
па месцы жыхарства. 
Усяго іх плануецца 
правесці каля 80, буд-
зе вылучана прыклад-
на тысяча дэлегатаў.

Таксама ёсць пэўнасць, па словах 
Віктара Карняенкі, з парадкам дня 
БЕФу: “Прынцыпова вырашана не 
займацца на ім ніякімі вылучэннямі 
на прэзідэнцкія выбары. Па агульнай 
згодзе, на форуме будзе прынята су-
польная стратэгія па еўраінтэграцыі 
і план сумеснай дзейнасці ў рамках 
праграмы “Усходняе партнёрства”.

Аргкамітэт, па словах намесніка 
старшыні руху “За свабоду” вырашыў 
весці працу па трох накірунках: 
“Па-першае, гэта супрацоўніцтва з 
экспертамі. Неабходна з іх удзелам 
яшчэ да раённых сходаў распра-
цаваць першапачатковыя варыян-
ты дакументаў форуму. Па-другое, 
зараз мы праводзім сустрэчы з 
рэгіянальнымі актывістамі, каб яны 
як мага хутчэй ангажаваліся у гэты 
працэс. Напрыклад, такая сустрэча 
адбылася 11 чэрвеня ў Віцебску. На 
такіх сустрэчах у рэгіёнах мы без 
сумнавядомых інтэрпрэтатараў тлу-
мачым нашу пазіцыю па еўрапейскіх 
перспектывах Беларусі, мэтах і за-
дачах Беларускага еўрапейскага 

форуму. Па-трэцяе, разам з усімі 
партнёрскімі арганізацыямі за-
раз ствараем абласныя і раённыя 
аргкамітэты”.

Па інфармацыі “Мы”, першыя 
рэгіянальныя сходы могуць па-
чацца з 1 ліпеня. Між тым лідэр 
руху “За свабоду” Аляксандр 
Мілінкевіч накіраваў лісты ў раён-
ныя адміністрацыі наконт спрыянні 
ў прадстаўленні памяшканняў. Ліст з 
такім самым зместам накіраваны і ў 
Адміністрацыю прэзідэнта.

Калі на Беларускім еўрапейскім 
форуме не адбудзецца вылучэн-
ня кандыдата ў прэзідэнты, то якім 
чынам рух бачыць свой удзел у вы-
барах? Асабліва ў сувязі з тым, што 

тыя ж АДС разгортва-
юць цэлую кампанію і 
звярнуліся да розных 
суб’ектаў беларускай 
апазіцыі з просьбай 
адрэагаваць на пра-
панову працаваць па 
іхнім плане выбараў 
«адзінага» да 1 ліпеня.

“Пакуль усе пра-
панаваныя варыянты 
вылучэння «адзіных» 

больш нагадваюць 
гульню ў палітыку. Мы прынцыпо-
ва выступаем за еднасць усіх дэ-
макратычных сіл і вылучэнне ад іх 
сапраўднага лідэра. Але трэба памя-
таць, што лідэрства - гэта не кашуля, 
якую можна апрануць на любога ча-
лавека. Асабліва ў сённяшніх умовах. 
Таму мы можам пагадзіцца толькі на 
вельмі аб’ектыўныя крытэрыі для 
вызначэння “адзінага”. Напрыклад, 
такія, як склад ініцыятыўнай групы. 
І гэта павінны быць не перапісаныя 
тэлефонныя даведнікі, а актыў, які 
ўжо працаваў у папярэдніх выбар-
чых кампаніях. Увогуле, калі палітыкі 
сапраўды хочуць дамовіцца, яны 
найперш не робяць на гэты конт 
публічных заяў, а сустракаюцца і 
размаўляюць у рабочым парад-
ку. Таму у пэўны тэрмін на амаль 
ультыматыўную прапанову ад АДС 
мы хутчэй за ўсё рэагаваць не буд-
зем. Але гэта ёсць маё меркаванне. 
Афіцыйна гэтае пытанне павінна 
быць разгледжана на паседжанні 
Рады руху”, - заявіў у інтэрв’ю “Мы” 
Віктар Карняенка. 

«Мы»

«Комсомолка» поинтересова-
лась у экспертов, по каким еще по-
зициям может возникнуть торговый 
спор между Россией и Беларусью.

1. Газ
Самая чувствительная позиция. 

Россияне это знают и уже начинают 
намекать, что в разговоре с Мин-
ском могут использовать газовый 
вентиль. По информации газеты 
«КоммерсантЪ», в ход могут пустить 
то, что Беларусь не полностью рас-
плачивается с Газпромом за голубое 
топливо. Напомним, ценник меня-
ется каждый квартал, но мы платим 
среднегодовую цену в 150 долларов 
за тысячу кубометров (так получа-
ется немного дешевле). Перерасчет 
будет только в конце года. Сейчас 
Москва заявляет, что такая схема 
расчетов – устная договоренность 
между президентами.

- Теоретически может возник-
нуть ситуация регрессивного иска 

со стороны Газпрома к Белстран-
сгазу в связи с неполной оплатой за 
газ в I квартале. Теоретически такая 
угроза есть, этот вопрос не снят с 
повестки, – цитирует Интерфакс 
советника по экономическим во-
просам посольства России Андрея 
Кузнецова.

2. Мясо, рыба и другие про-
дукты

Случайно ли оговорился на этих 
выходных президент Медведев, 
когда охарактеризовал поведение 
Беларуси как «мясомолочную ис-
терику»? Пока российский рынок 
закрыт только для молочки, но, по 
мнению экономиста центра Мизеса 
Ярослава Романчука, дальше в спи-
сок запретных товаров могут по-
пасть и многие другие продукты, в 
частности мясная группа.

Кстати, на протяжении послед-
них лет наши колбасные фабрики 
периодически сталкиваются с труд-

ностью получения сертификатов 
для поставки своих продуктов в 
Россию.

Кроме того, появились слухи, 
что соседи уже «забеспокоились» по 
поводу нашей рыбы. Дело в том, что 
основные белорусские поставщики 
работают в свободной экономиче-
ской зоне, а потому наша продукция 
получается дешевле российской. А 
это невыгодно российским произ-
водителям.

3. Дорожная и сельхозтехника
Комбайны, трактора, нашу до-

рожную технику мы и так в послед-
нее время продаем со скрипом: из-
за кризиса у партнеров просто нет 
денег. А ведь эти заводы (МАЗ, МТЗ, 
Гомсельмаш и другие) и подпитка 
для бюджета, и рабочие места для 
многих белорусов. Правда, недавно 
стороны договорились, что наша 
сельхозтехника будет идти в Россию 
на льготных условиях.

Кіраўнік Беларусі Аляк-
сандар Лукашэнка 
прыбыў на парад з на-

годы Дня незалежнасьці разам з 
малодшым сынам Колем. Абодва 
былі ў вайсковай форме. 

У сваім выступе А.Лукашэнка 
адзначыў, што Беларусь 
імкнецца да збліжэньня народаў, 
пасьлядоўна праводзіць зба-
лянсаваную, шматвэктарную 
палітыку, лічыць «сваімі жыцьцё-
ва важнымі інтарэсамі разьвіцьцё 
ўсебаковага і ўзаемавыгаднага 
супрацоўніцтва з усімі краінамі».

Паводле А.Лукашэнкі, 
«у сьвеце не павінна быць 
звышдзяржаваў, якія самі сябе 
надзялілі правам дыктаваць 
умовы, як жыць сувэрэнным і не-
залежным краінам». 

«На жаль, апошнім ча-

сам зьявіліся 
спробы тракта-
ваць прынцып 
шматвэктарнасьці 
ледзь не як здра-
ду саюзьнікам з 
боку Беларусі. Не 
слабее імкненьне 
п р а ц і ў н і к а ў 
б е л а р у с к а -
расейскай інтэграцыі ўбіць 
клін у нашы стасункі», — сказаў 
А.Лукашэнка. Ён заявіў, зьвяр-
таючыся да кіраўнікоў Расеі, што 
«Беларусь не гандлюе дружбай з 
Расеяй». 

«Мы братэрскія народы, мы 
адзін народ. Наша агульная і 
вялікая перамога і сёньняшні 
юбілей, якія сымбалізуюць наш 
сумесны ўклад у разгром агрэса-
ра, вызваленьне нашых народаў 

і ўсяго чалавецтва ад фашысц-
кага паняволеньня, тысячакрот-
на пераважваюць узаемныя 
рознагалосьсі і прэтэнзіі. Разам 
мы вырашалі і вырашым любыя 
праблемы», — сказаў кіраўнік 
краіны. 

«За апошнія 15 гадоў Беларусі 
прадказвалі крах і сацыяль-
ныя ўзбурэньні, але ў нас запас 
трываласьці дастатковы», — 
сказаў А.Лукашэнка.

Радыё Свабода (Менск)

Парад прымалі два 
Лукашэнкі 

Да Беларускага 
еўрапейскага форуму

19 чэрвеня ў дзень народзінаў Васіля Быкава ў яго на радзіме ў вёс-
цы Бычкі ўручана прэмія імя Васіля Быкава „За свабоду думкі”. Прэмію 
ўручыў Рух „За Свабоду”. Ляўрэатам стаў мастак Алесь Пушкін.

Алесь Пушкін стаў ляўрэатам прэміі 
Прэмія імя Васіля Быка-

ва «За свабоду думкі» была 
заснавана ў мінулым годзе 
лідэрам Руху «За Свабоду» 
Аляксандрам Мілінкевічам. 
Ідэя прыйшла пасьля таго, як 
палітык атрымаў прэмію імя 
Андрэя Сахавара менавіта 
за свабоду думкі. 

Аляксей Кавалец з Руху 
«За Свабоду» тлумачыць, з 
думкаю пра каго прэмія за-
снавана ў Беларусі.

А. Кавалец: У Аляксандра 
Мілінкевіча ўзьнікла дум-
ка, каб у Беларусі зрабіць 
прэмію за свабоду думкі. 
Каб пачаць уручэньне прэміі 
нашым вядомым людзям, 
патрыётам Беларусі, якія 
змагаюцца за Беларусь, ня-
суць гэтую беларускасьць 
і Беларусь у сьвет, якія да-
юць прыклад моладзі, якімі 
павінны быць беларусы. 
Гэта прэмія найбольш адда-
ным Беларусі людзям.

У мінулым годзе прэмія 

была ўручана ўпершыню. 
Ляўрэатамі сталі Рыгор 
Барадулін, Уладзімер Арлоў 
і Павал Севярынец. У гэтым 
годзе першыя ляўрэаты 
прэміі імя Васіля Быкава 
выбіралі сёлетняга ляўраэта, 
якім і стаў мастак Алесь 
Пушкін.

Чаму менавіта 
ён? Тлумачыць Па-
вал Севярынец.

П. Севярынец: 
Алесь Пушкін – гэта 
ўнікальная зьява 
ў беларускім ма-
стацтве, у бела-
рускай культуры, а нават 
у беларускай палітыцы. 
Гэта чалавек, які творчымі 
сродкамі выяўляе най-
больш вострыя пытаньні, 
якія ўзьнікаюць перад усёй 
нацыяй. Гэта рэдкасьць. 
Звычайна пісьменьнікі ці 
паэты размаўляюць эзо-
павай мовай, а іх творчыя 
здабыткі даступныя толькі 

пэўнаму колу людзей. Алесь 
Пушкін усё робіць публічна 
й адкрыта. Гэта цяпер і па-
трэбна Беларусі ды белару-
сам. Ён дзейсны інтэлігент, 
часам правакацыйны, але 
гэта патрэбна, каб абудзіць 
беларускую сьвядомасьць. 

Гэтаму дапамагаюць высту-
пы, карціны, пэрформэнсы 
Алеся Пушкіна.

Цяпер Алесь Пушкін 
далучаецца да журы, якое 
ў будучым годзе ў склад-
зе 4 чалавек абярэ новага 
ляўрэата.

Сам мастак лічыць, што 
прэмія ўручана ня столькі 
яму, як Алесю Пушкіну, а 

прэміяй адзначаны яго 
жыцьцёвы шлях.

А. Пушкін: У Беларусі 
вельмі шмат дастойных і 
цікавых людзей. Прэмія 
ўручана „за грамадзкую й 
творчую дзейнасьць на ка-
рысьць Беларусі й свабоды”. 

Журы, відаць, вырашыла ад-
значыць ня проста Пушкіна, 
але прыклад шляху чалаве-
ка, які нарадзіўся ў Бабры, 
вучыўся ў Менску, а пазьней 
не шукаў міграцыі, як многія 
вядомыя творчыя людзі, каб 
„больш разьвіць свой талент 
і знайсьці творчы шлях”. Мая 
дарога была іншаю. Прэміяй 
уганараваны шлях чалавека, 

які скончыў выдатную ма-
стацкую адукацыю ў 90-х га-
дах, а потым вырашыў ехаць 
у Віцебск, адкрыў галерэю. 
Тады была свабода, можна 
было рабіць лябараторыю 
экспэрымэнту, потым паехаў 
у Магілёў на рэстаўрацыю 

катэдры.
Потым ужо прыйшоў 

да ўлады Лукашэнка ды 
вярнулася задушлівая 
атмасфэра савецкасьці й 
цэнзуры. Пачалі ўсё на-
цыянальнае ўшчымляць, 
не дазвалялі разьвівацца. 
Я вырашыў на апошнія 

грошы купіць хату ў Ба-
бры, даглядаць бацькоў, 
расьпісваць царкву, 
ажаніцца, нарадзіць дзетак. 
Жыцьцё было цяжкое, доўга 
не было дзетак, памерлі 
мама й тата. Гэта ўсё было 
вядома і Арлову, які няраз 
у мяне быў, Барадулін му-
дры чалавек. Яны, напэўна, 
уганаравалі гэтай прэміяй ня 

столькі Пушкіна ці гакосьці 
іншага, тут галоўнае шлях 
творчага чалавека, вяртань-
не да сваіх каранёў. Чала-
век, які не баяўся ў мястэчку 
„рабіць” Беларусь, каб яна 
была беларускай. Ня проста 
Беларусь, але каб яна была 
беларуская. Каб у пашане 
былі ідэалы 25 Сакавіка, 
каб была беларуская мова 
ў сям’і, каб жоначка была 
беларускай, каб сьцяг над 
хатай вісеў сапраўдны, а не 
каляніяльны. Гэта напэўна й 
было адзначана. 

Прэмія ўяўляе сабою ста-
туэтку, якую запраектаваў 
Віктар Копач, ганаровую 
грамату, а таксама грашо-
вую ўзнагароду. 

З самага пачатку было 
вырашана, што прэмія 
будзе ўручацца толькі на 
радзіме Васіля Быкава ў 
Бычках і толькі ў дзень яго 
народзінаў 19 чэрвеня.

Алена Пытэль.


